
Ilmiy rahbar: Mustafakulov Sherzod Igamberdiyevich
Iqtisodiyot fanlari doktori (DSc), professor
Annotatsiya: Mazkur tadqiqot O‘zbekiston Respublikasida „yashil“ iqtisodiyotni rivojlantirish va qo‘llab-quvvatlashning 
iqtisodiy mexanizmlarini tahlil qilishga bag‘ishlangan. “Yashil” iqtisodiyot, iqlim o‘zgarishiga qarshi kurash, atrof-muhitni 
muhofaza qilish hamda tabiiy resurslardan barqaror foydalanishni ta‘minlash maqsadida joriy etiladigan iqtisodiy strate-
giya va amaliyotlar majmui sifatida qaraladi. Ushbu maqolada, O‘zbekistonda “yashil” iqtisodiyotni rivojlantirishning dol-
zarb vazifalari, shuningdek, bu yo‘nalishdagi asosiy muammolar va ularni hal etish bo‘yicha takliflar keltirilgan.

Kalit so‘zlar: yashil iqtisodiyot, barqaror rivojlanish, yashil investitsiya, yashil energetika, qayta tiklanadigan energiya, 
yashil o‘sish, yashil taraqqiyot, yashil tiklanish.
Abstract: This study is devoted to the analysis of the economic mechanisms of development and support of the “green” 
economy in the Republic of Uzbekistan. “Green” economy is considered as a set of economic strategies and practices 
introduced in order to combat climate change, protect the environment and ensure sustainable use of natural resources. 
This article presents the current tasks of the development of the “green” economy in Uzbekistan, as well as the main 
problems in this direction and proposals for their solution.

Key words: green economy, sustainable development, green investment, green energy, renewable energy, green growth, 
green development, green recovery.
Аннотация: Данное исследование посвящено анализу экономических механизмов развития и поддержки 
“зеленой” экономики в Республике Узбекистан. “Зеленая” экономика рассматривается как совокупность эконо-
мических стратегий и практик, внедряемых в целях борьбы с изменением климата, защиты окружающей среды 
и обеспечения устойчивого использования природных ресурсов. В данной статье представлены текущие задачи 
развития “зеленой” экономики в Узбекистане, а также основные проблемы в этом направлении и предложения по 
их решению.

Ключевые слова: зеленая экономика, устойчивое развитие, зеленые инвестиции, зеленая энергетика, возобнов-
ляемые источники энергии, зеленый рост, зеленое развитие, зеленое восстановление.

K I R I S H
So‘nggi yillar ichida “yashil” iqtisodiyot g‘oyasi nafaqat ekologiya iqtisodchilari, balki dunyoda ham keng 

muhokama qilinadi. Bu borada turli siyosiy forumlarda, davlat rahbarlari, siyosatchi olimlar tomonida bu mas-
alaga ko‘p bora to‘xtalib kelinayotganligi “yashillashtirish” siyosatiga bo‘layotgan jiddiy e’tibor bo‘lib hisoblanadi. 
Bugungi kunda zamonaviylashgan iqtisodiyot sharoitida insoniyat ehtiyoji ham misli ko‘rilmagan tarzda oshib 
bormoqda. Bundan kelib chiqadiki, ehtiyojlarni qondirish uchun zarur bo‘lgan resurslarni olishda tabiatga “mur-
ojaat qilish” ham ko‘payib bormoqda. “Yashil” iqtisodiyot mana shunday o‘zgarishlar kelajak avlod hayotiga 
salbiy ta’sir qilishini oldini olish va ular uchun ham farovon hayot ta’minlash zaruriyatidan kelib chiqmoqda. 
Agarda amalga oshirilayotgan iqtisodiy munosabatlarning tabiatga salbiy ta’siri oldi olinmasa, u nafaqat kelajak 
avlod hayotiga, balki jamiyatning hozirgi sharoitiga ham jiddiy salbiy ta’sir ko‘rsatadi. Va aksincha, insoniyatning 
atrof tabiiy muhitga munosabati o‘zgarsa, ularda avvalo, ekologik madaniyat rivojlansa, ishlab chiqarish, xizmat 
ko‘rsatish va mahsulotni iste’mol qilish bilan munosabatlar “yashillashtirish” sa’y-harakatlariga moslashsa, 
albatta, biz va kelajak avlod hayotining ijobiy tarafga o‘zgaradi. Ya’ni “yashil” iqtisodiyot aholi farovonligini 
ta’minlashdagi va iqtisodiy o‘sishda kabi barqaror rivojlanishda muhim ahamiyat kasb etadi.

“Yashil” iqtisodiyot ni rivojlantirishda energetika tarmog‘ida resurslardan tejamkorlik bilan foydalanish sama-
radorligi past darajada ekanligi, tabiiy resurslardan oqilona foydalanilmayotganligi, texnologiyalar yangilanish-
ning sustligi, “Yashil” iqtisodiyot ni rivojlantirish uchun innovatsion yechimlarni joriy etishda kichik biznes ishtiro-
kining yetarli emasligi mamlakatni barqaror rivojlantirish sohasidagi ustuvor milliy maqsadlar va vazifalarga 
erishishga halaqit qilmoqda. Bu sohada uzoq muddatli strategiyaning mavjud emasligi “yashil’’ texnologiyalarni 
joriy etish va “yashil” iqtisodiyotga o‘tish bo‘yicha tizimli choralar ko‘rishni ta’minlashga yo‘l qo‘ymayabdi. 

Mamlakatimizning “yashil” iqtisodiyot asosida barqaror rivojlanishni ta’minlashda O‘zbekiston Respub-
likasi Prezidenti tomonidan 2019-yil 4-oktabrda tasdiqlangan “2019‒2030-yillar davrida O‘zbekiston Respub-
likasining “yashil” iqtisodiyotga o‘tish strategiyasini tasdiqlash to‘g‘risida”gi qaror bu islohotlarni jadall amallga 
oshirishda muhim tarixiy ahamiyatga ega hujjatdir1. 

O‘zbekiston Respublikasi Prezidentimizning 2021-yil 9-aprelda “O‘zbekiston Respublikasida qayta tiklanu-
vchi va vodorod energetikasini rivojlantirish chora tadbirlari to‘g‘risida”2 qarorida Respublika hududida vodorod 
energetikasi infratuzilmasini yaratish, qayta tiklanuvch va vodorod energetikasi sohalarida ilmiy va amaliy 
izlanishlarning natijalarini ko‘paytirish, innovatsion texnologiyalarni ishlab chiqishga joriy etish, shu jumladan, 
“yashil” iqtisodiyot ga o‘tishni taminlash vazifalari belgilab berilgan. 

Adabiyotlar tahlili. Atrof-muhit iqtisodiyoti va ekologiya iqtisodiyotining rivojlanishi asosida ilgari surilgan 
tamoyillarning iqtisodiy siyosatga joriy etilishi natijasida “Yashil” iqtisodiyot tushunchasi shakillana boshlagan. 
Ilk bor “yashil” iqtisodiyot atamasi 1989-yilda Buyuk Britaniyalik atrof-muhit iqtisodchilari tomonidan “yashil iqti-
sodiyotni rivojlantirish rejasi”, deb atalgan, hukumat uchun yozilgan hisobotdaqo‘llanilgan3.

Yashil iqtisodiyot – bu insoniyat va tabiat o‘rtasidagi uyg‘un o‘zaro tasirni qo‘llab quvvatlaydigan va bir 
vaqtning o‘zida har ikkala ehtiyojni bir hil qondirishga harakat qiladigan, resurslardan samarali foydalanish va 
atrof-muhitga zarar yetkazmasdan barqaror rivojlanishga qaratilgan iqtisodiyotning metadalogiyasidir.

Aytish joizki, “Yashil” iqtisodiyot tushunchasi ilk marotaba 1989-yilda qo‘llanilganligiga qaramasdan iqti-
sodiy adabiyotlarimizda uning aniq, yagona va umumiy qabul qilingan ta’rifi mavjud emas. Shu tufayli “yashil 
iqtisodiyot’’ tushunchasi adabiyotlarda turlicha talqin qilingan. Ayrim adabiyotlarda “Yashil” iqtisodiyot tabiatiga 
yordam beruvchi, ko‘maklashuvchi va foyda keltiradigan yangi texnologiyalar va ekotizimlar sifatida o‘rganiladi, 
boshqa tadqiqotlarda esa mamlakat tabiatini yaxshilashga yordam beruvchi iqtisodiyotning yangi tarmog‘i sifa-
tida tadqiq qilinadi. Shuningdek uchinchi guruh iqtisodiyot tadqiqotchilari, “Yashil” iqtisodiyot - bu ekologik toza 
mahsulotlar yaratishga yo‘naltirilgan rivojlanishning yangi bosqichi deb hisoblab, uning asosini sof va “yashil” 
texnologiyalar tashkil etishini tavsiflashgan.

“Yashil” iqtisodiyot tushunchasining nisbatan to‘liq ta’rifi BMTning Atrof-muhitni muhofaza qilish dasturi 
(UNEP) tomonidan ishlab chiqilgan. Unda “Yashil” iqtisodiyot ‒ bu insonlar faravonligi va ijtimoiy tengligining 
yaxshilanishi, ekologik risklar va ekologik taqchilliklarni sezilarli darajada kamaytirishga olib keladigan iqtisodi-
yotdir, deb keltirilgan4.

Iqtisodiy fanlar doktori, professor M. Pardayevning fikricha, “Yashil” iqtisodiyot bu iqtisodiy tizim hisoblanib, 
uning bosh maqsadi sayyoramizning ekologiyasi va uni saqlab qolish bilan birga iqtisodiyotning barcha soha-
larini rivojlantirishga qaratilgandir5.

Ya’ni “Yashil” iqtisodiyot deganda, inson hayoti va sog‘lig‘i uchun zarur bo‘lgan resurslarni, atrof- muhit va 
ekologiyani bir butun holda saqlab qolib ishlab chiqarish va xizmat ko‘rsatish sohalari bilan bog‘liq iqtisodiyotni 
yanada rivojlantirishni amalga oshirishga asoslangan iqtisodiy faoliyatning yangi yo‘nalishi tushuniladi. Uning 
fikricha aholi turmush darajasini oshirish uchun moddiy ne’matlarni yaratishni barqaror ravishda ekologiya va 
Atrof-muhitga ziyon bermasdan ko‘paytirib borish lozim. Shuningdek, qayta tiklanadigan energiya manbalar-
idan foydalangan holda ishlab chiqarish va iqtisodiyotni rivojlantirish, jamoat transportini ham elektr quvvati 
bilan yuradiganga almashtirish, energiyani tejaydigan binolarni barpo qilish kabi yo‘nalishlarda ishlarni olib 
borish lozim.

M E T O D O L O G I YA
“Yashil” iqtisodiyot konsepsiyasining maqsadi barqaror iqtisodiy o‘sishni taminlash va investitsiyalar faol-

ligini oshirish bilan bir qatorda Atrof-muhit muhofazasi va ijtimoiy integratsiya sifatini yaxshilash hisoblanadi. 
Mazkur maqsadga erishish uchun davlat va xususiy investitsiyalarni barqaror rivojlantirishning ekologik va 
ijtimoiy omillariga keng miqyosda jalb etish zarur bo‘ladi6.

1 https://lex.uz/docs/-4539502 
2 https://lex.uz/docs/-5362032 
3 Blueprint for a Green Economy: David Pearce, Anil Markandya and Edward B. Barbier. Earthscan, London, Great Britain, 1989. 192 pp 
4 Нaвстречу ”зеленой” экономике: пути к устойчивому рaзвитию и искоренению бедности / Штaйнер A., Aйрис Р., Бэссa С. И др: 

ЮНЕП/Грид Aрендaль, 2011. C. 17 
5 https://zarnews.uz/ ma’lumotlari 

6  Yashil iqtisodiyot: Darslik. / A.V.Vaxabov, Sh.X.Xajibakiev va boshqalar. – Toshkent.: “Universitet”, 2020. ‒262 b. 

shilashga muayyan ijobiy natijalar olib kelayotganiga qaramasdan mukammal hisoblanmaydi. Ekologiyaning 
buzilishi, tabiy kapital cheklanganligi va ularning tugab borayotganligi, shuningdek kambag‘allik darajasining 
ortib borishi, oziq-ovqat, chuchuk suv, energiyaning yetishmasligi, odamlar va mamlakatlar o‘rtasidagi tengsi-
zlik kabi muammolar amaldagi iqtisodiy tizimning mukammal emasligini isbotlovchi holatlar hisoblanadi. 

UNEP tomonidan 2008-yilda “yashil” iqtisodiyot ni rivojlantirish tashabbusi ilgari surilgan bo‘lib, quyidagi 
tamoyillarga asoslangan:

1-rasm: “Yashil” iqtisodiyot ni rivojlantirish tamoyillari7

“Yashil” iqtisodiyot konsepsiyasi quyidagi aksiomalarga tayanadi: cheklangan muhitda ta’sir doirasini 
cheksiz kengaytirishning mumkin emasligi, resurslar cheklanganligi sharoitida o‘sib borayotgan ehtiyojlarni 
qondirish imkoniyatining yoqligi va yer sharida hamma narsalarning o‘zaro bog‘langanligi8. 

UNEP tadqiqotiga ko‘ra jahon tabiiy resurslaridan oqilona va samarali foydalanish kelgusi avlod uchun 
2050-yilga qadar har yili 2 trln.dollar iqtisodiy foyda olish imkonini yaratadi. Dunyo aholisining soni bu davrga 
borib 28%ga, aholi jon boshiga resurslardan foydalanish darajasi 71% ga ortishi bashorat qilinmoqda9. 

“Yashil” iqtisodiyot ni shakillantirish “yashil o‘sish”ni ta’minlab beradi va barqaror rivojlanish strategiyasini 
amalga oshirishga yordam beradi. “Yashil” iqtisodiyot ni barqaror rivojlanishning uzoq muddatli maqsadlariga 
erishishida muhim asos qilib olish mumkin.

“Yashil iqtisodiyot”ga o‘tish, aksincha, kelajak avlodlarni ekologik haf hatarlarga yoki ekologik tanqislikka 
duchor qilmasdan, aholi farovonligi va hayot sifatini yaxshilashni ta’minlaydi. Tadqiqot natijalariga ko‘ra, mutax-
assislar “Yashil” relslarga o‘tishning beshta asosiy yo‘nalishini belgilab olishgan (2-rasm).

2-rasm: “Yashil” relslarga o‘tishning beshta asosiy yo‘nalishi10

7 Muallif ishlanmasi 
8 Вaщaловa; 2020. 
9 UNEP. (2022), Publication UNEP. United Nations Environment Program. http://www.unep.org/climatechange/ 
10 Muallif ishlanmasi. 

T A H L I L  V A  N A T I J A L A R
O‘zbekiston iqtisodiyotidа tаrkibiy o‘zgаrishlаrning uzoq muddаtli strаtegiyаsini ishlаb chiqish nаfаqаt ichki, 

bаlki globаl jаrаyonlаr vа muаmmolаrni hisobgа olishni tаqozo etаdi. Shu nuqtаi nаzаrdаn bаrqаror iqtisodiy 
rivojlаnishning yаngi, resurslаrdаn sаmаrаli foydаlаnishgа аsoslаngаn, innovаtsion iqtisodiyotgа o‘tish izchil 
tаrkibiy o‘zgаrishlаrni аmаlgа oshirish vа bаrqаror tаrаqqiyotning eng sаmаrаli vositаlаridаn biri hisoblаnаdi.

O‘zbekiston Respublikаsi Prezidenti Sh.M. Mirziyoyev tаkidlаgаnidek, “2020-yildа mаkroiqtisodiy bаrqаror-
likni tаʼminlаsh vа inflyаtsiyаni jilovlаsh – iqtisodiy islohotlаr jаrаyonidаgi bosh vаzifаmizdir. Biz, shu yildаn 
boshlаb inflyаtsiyаviy tаrgetlаsh tizimini joriy qilishgа oʻtdik. Bu borаdа Iqtisodiyot vа sаnoаt vаzirligi, Mаrkаziy 
bаnk, Moliyа vаzirligi iqtisodiy oʻsish bilаn inflyаtsiyа oʻrtаsidа muvozаnаtni tаʼminlаshi, tаshqi xаvf-xаtаrlаrni 
hisobgа olishi zаrur”11.

Shuningdek, dаvlаt fiskаl siyosаti hаm mаkroiqtisodiy bаrqаrorlikgа erishishdа kаttа аhаmiyаtgа egа his-
oblаnаdi. Fiskаl siyosаt dаvlаt iqtisodiyotini tаrtibgа solishning аsosiy vositаlаridаn biri hisoblаnаdi, hаmdа 
mаkroiqtisodiy barqarorlikni ta’minlashga, tadbirkorlik faoliyatini qo‘llab quvvatlashga va mamlakat aholisini 
turmush darajasiga faol tasir qiladi.

 

3-rasm: 2019‒2022-yillarda YaIM tarkibi. (trln, so‘m)12

Dastlabki malumotlarga ko‘ra, 2022-yilda O‘zbekiston Respublikasi yalpi ichki mahsuloti (YaIM) hajmi joriy 
narxlarda 888.3 trillion so‘mni tashkil etdi va o‘sish 10,9 foiz bo‘ldi. 2020‒2021-yillarda bu ko‘rsatkich mos rav-
ishda 605.5 trillion so‘m va 738.6 trillion so‘mni tashkil qilgan edi.

1-jadval: Mamlakat iqtisodiyotini rivojlantirish ko‘rsatkichlari13

Ko‘rsatkichlar Trln.so‘m 2021-yilga nisbatan % hisobida
YaIM jami 888.3 10,9 
Qishloq xo‘jaligi 317,8 104,0 
Qurilish 107,4 106,8 
Investitsiya 245,0 105,2 
Sanoat ishlab chiqarish 451,6 108,7 
Istemol tavarlari ishlab chiqarish 152,0 113,5 
Xorijiy savdo aylanmasi 42,1 116,0
Xizmat ko‘rsatish 283,3 119,2

Jahon banki 2022-yilda O‘zbekiston iqtisodiyotini 4,3 foizga o‘sishini prognoz qilgan edi. 1-jadval ma’lumo-
tlariga ko‘ra, O‘zbekiston Respublikasi Markaziy bankining o‘rtacha yillik kursi bo‘yicha hisoblangan YaIM hajmi 
57,7 mlrd AQSH dollarini tashkil qilgan.

11 https://xs.uz/uz/post/Shаvkаt-Mirziyoev-Mаkroiqtisodiy-bаrqаrorlikni-tа’minlаsh-vа-inflyаtsiyаni-jilovlаsh-iqtisodij-islohot-
lаr-jаrаyonidаgi-bosh-vаzifаmizdir 

12 O‘zbekiston Respublikasi statistika Qo‘mitasi rasmiy sayti va nashrlari asosida muallif tomonidan tuzildi
13 https://stat.uz ma’lumotlari asosida muallif tomonidan tayyorlandi

trln so‘mni tashkil etib, o‘tgan yilning mos davriga nisbatan 4 % ga o‘sgan.

2-jadval: Iqtisodiy faoliyat turlari bo‘yicha YaIM ishlab chiqarish hajmi14

Ko‘rsatkichlar 2019-yil 2020-yil 2021-yil 2022-yil

I. YaIM-jami 532 712, 605 514,9 738 425,2 888 341,7

shu jumladan:     

Tarmoqlarning yalpi qo‘shilgan qiymati 379 152,90 484 128,70 557 831,50 681 423,70

Mahsulotlarga sof soliqlar 45 575,80 45 262,70 44 361,50 53 164,00

II. Tarmoqlarning yalpi qo‘shilgan qiymati 379 152,90 484 128,70 557 831,50 681 423,70

Qishloq, o‘rmon va baliq xo‘jaligi 113 660,70 130 306,90 151 279,60 183 518,50

Sanoat (qurilishni qo‘shgan holda) 117 905,00 166 698,60 190 736,40 235 408,90

Sanoat 95 803,80 136 103,10 153 188 189 606,80

qurilish 22 101 30 595,40 37 548,50 45 802,10

Xizmatlar 147 587,20 187 123,20 215 815,50 262 496,30

savdo, yashash va ovqatlanish bo‘yicha xizmatlar 26 747,90 32 501,80 37 341,30 47 577,50

tashish va saqlash, axborot va aloqa 30 616,00 36 630.4 39 125,80 48 851,30

boshqalar 90 223,30 117 991,10 139 348,40 166 067,50

2022-yilda YaIMning iqtisodiy faoliyat turlari bo‘yicha o‘sishi quyidagicha qayd etilgan. Qishloq, o‘rmon va 
baliqchilik faoliyati 4 foiz, sanoat 8,7 foizni, qurilish 6,8 foizni, savdo, yashash va ovqatlanish bo‘yicha xizmatlar 
13 foizni, tashish va saqlash, axborot hamda aloqa xizmatlari 17,2 foizni, boshqa xizmat tarmoqlari 5,9 foizni va 
mahsulotlarga sof soliqlar 6,7 foizni tashkil etgan.

Mamlakatimiz real YaIMning o‘sish suratlarini tahlil qiladigan bo‘lsak, 2012‒2022-yillardagi eng past ten-
densiya 2020-yilda kuzatilgan bo‘lib, ushbu ko‘rsatkich, 1,6 foizni tashkil etgan. Real YaIMning eng yuqori 
ko‘rsatkichlari 2012‒2015-yillarda kuzatilgan bo‘lib, bunda o‘sish surati o‘rtacha 8 foizni tashkil etgan. Shunga 
mos ravishda davlat byudjeti daromadlari ham xarajatlari ham YaIMga nisbatan o‘rtacha 21,0 foizlik darajalarni 
tashkil etgan.

 

4-rasm: 2019‒2022-yillarda O‘zbekiston Respublikasida aholi jon boshiga YaIM hajmi (joriy narxlarda, ming 
so‘m) va o‘sish sur’atlari (o‘tgan yilga nisbatan foiz hisobida)

Manba: O‘zbekiston Respublikasi statistika Qo‘mitasi rasmiy sayti va nashrlari asosida muallif tomonidan tuzildi.

4-rasm ma’lumotlariga ko‘ra 2022-yilda O‘zbekiston Respublikasida aholi jon boshiga YaIM hajmi 25 mln 
so‘mni yoki 2 201 dollar ekvalentiga teng bo‘ldi (dollarning o‘rtacha kursi 2022 yilda 11400 so‘m) tashkil etdi va 
bu ko‘rsatkich 2021- yil bilan taqqoslaganda 7,9 % ga o‘sdi. Aholi jon boshiga YaIM o‘sish sur’ati 2019‒2020-yil-
larda mos ravishda 3,7 % va 0,9 % ni tashkil etgan.

14 https://stat.uz ma’lumotlari asosida muallif tomonidan tayyorlandi. 

5-rasm: 2015‒2022-yillarda real YaIM o‘sish sur’atlari, davlat byudjeti daromadlari va xarajatlari (YaIM nisbatan 
foiz hisobida)15

5-rasmlardagi ma’lumotlarga ko‘ra, mamlakatimizning 2015‒2022-yillar oralig‘idagi davlat byudjet 
sarf-xarajatlari va daromadlarining o‘zgarishi real YaIMning o‘sish sur’atlari bilan mutanosib ravishda o‘zgarish 
tendensiyasiga ega bo‘lgan. 2015-yilda davlat byudjet daromadlari YaIMga nisbatan 20,1 foizni tashkil etgan 
bo‘lsa, 2022-yilda esa bu ko‘rsatkich 22.4 foizga ko‘paygan. Davlat byudjet xarajatlari esa mos ravishta 2015-yil 
20 foiz, 2022-yilda 26.1 foizga oshgan. 

X U L O S A  V A  T A K L L I F L L A R
Milliy iqtisodiyotni rivojlantirish va liberallashtirishning ustuvor yo‘nalishlaridan biri bu iqtisodiyotda energiya 

va resurslar sarfini kamaytirish, ishlab chiqishga energiya tejaydigan texnologiyalarni keng joriy etish, hamda 
qayta tiklanadigan energiya manbalaridan foydalanishni ko‘lamini kengaytirish, iqtisodiyot tarmoqlarida mehnat 
unumdorligini oshirish hisoblanadi.

Yuqorida keltirilgan ma’lumotlardan xulosa qilib fikr yuritamizki, qayta tiklanuvchi energiya manbalari ulushini 
O‘zbekiston energetika sohasidagi salmog‘ida oshirib borish bugunning muhim vazifalaridan biri hisoblanadi. 
Yuqorida sanab o‘tilgan investitsion loyihalar ortidan mamlakatimizga dunyoning ilg‘or raqamli texnologiyalari, 
zamonaviy qurilmalar bilan birgalikda undan samarali foydalanish dasturlari, ish uslubi, bilim-tajriba kirib keladi. 
Muqobil energiya manbalarining davlat miqyosidagi yirik loyihalari, o‘z navbatida, aholi xonadon, dala hovlilar, 
kichik va o‘rta biznes korxonalarida “yashil” energiya manbalaridan mustaqil ravishda foydalanishiga o‘ziga xos 
turtki bo‘lib xizmat qiladi.

Uylar, bino va inshootlar energiya tejamkorlik va energiya samaradorlik nuqtai nazari bilan puxta muhandislik 
xulosalariga tayangan holda qurila boshlaydi. Hatto ayrim tadbirkorlar o‘z ehtiyojidan ortgan elektr energiyasini 
energetika bozorida sotib, buning evaziga foyda olishi, mamlakatimizning olis-olis hududlarida yangi ish o‘rinlari 
yaratilishiga asos bo‘lib xizmat qiladi.

O‘zbekistonda uzoq muddatli istiqbolli “yashil” iqtisodiyotga o‘tish strategiyasida ham asosiy to‘rtta ustuvor 
yo‘nalishlar belgilangan bo‘lib asosiy etibor energiya samaradorligini oshirishga, qayta tiklanuvchi energiya 
manbalarini o‘zlashtirishga, iqlim o‘zgarishlari oqibatiga moslashish va tabiiy resurslardan oqilona foydalanish, 
“yashil” iqtisodiyotni rivojlantirishning iqtisodiy mehanizmlarini ishlab chiqishga qaratilgan.

Iqtisodiyotda energiya va resurslar sarfini kamaytirish, energiya tejaydigan texnologiyalarni ishlab chiq-
ishga joriy etish, shuningdek tiklanadigan energiya manbalaridan foydalanish “yashil” iqtisodiyotni rivojlantir-
ishning asosiy ustuvor yo‘nalishi hisoblanadi. Bu esa, o‘z navbatida, energiya xavfsizligiga, bo‘sh ish o‘rinlarini 
yaratilishiga, aholi turmush darajasining yaxshilanishiga va mamlakat rivojlanishiga jiddiy ta’sir ko‘rsatadi.

Foydalanilgan adabiyotlar ro‘yxati:
1. O‘zbekiston Respublikasi Prezidentining 2022-yil 28-yanvarda “2022‒2026-yillarga mo‘ljallangan Yangi O‘zbekiston-

ning taraqqiyot strategiyasi” to‘g‘risidagi PF-60-son Farmoni. https://www.lex.uz 
2. O‘zbekiston Respublikasi Prezidentining 2019-yil 4-oktabrda “2019‒2030-yillar davrida O‘zbekiston Respublikasining 

“Yashil” iqtisodiyotga o‘tish strategiyasi” to‘g‘risidagi PQ-4477-son qarori. https://www.lex.uz 

15 https://openbudjet.uz ma’lumotlari asosida muallif tomonidan tayyorlandi. 

S3. O‘zbekiston Respublikasi Prezidentining 2020-yil 9-yanvarda “O‘zbekiston Respublikasining 2020‒2022-yillarga 

mo‘ljallangan investitsiya dasturini amalga oshirish chora-tadbirlari to‘g‘risida”gi PQ-4563-son qarori. https://www.lex.
uz 

4. Blueprint for a green economy: David Pearce, Anil Markandya and Edward B. Barvier. Earthscan, London, Great 
Britain, 1989.192 rr. 

5. Вaщaловa Т.В. Экологические основы природопользовaния. Устойчивое рaзвитие: учебное пособие. ‒М.: 
Юрaйт, 2020. С. 56.

6. Greening the Global Economy. Hardcover- November 13, 2015. – 176 p.
7. Vaxabov A.V., Xajibakiev SH.X, “Yashil” iqtisodiyot asosida barqaror iqtisodiy o‘sishni ta’minlashning nazariy va amaliy 

jihatlari. Ilmiy elektron jurnal. XXI asr: fan va ta’lim masalalari. 2017 y. 
8. Vaxabov A.V, Xojibakiev SH. X, Toshmatov SH. A, Butaboyev M.T “Yashil” iqtisodiyot darslik. Toshkent- 2020. B-39
9. https://www.unep.org Birlashgan Millatlar Tashkiloti Atrof-muhit bo‘yicha dasturi rasmiy veb sayti.
10. https://worldgreeneconomy.org Dunyo Yashil iqtisodiyoti veb sayti.
11. https://ecouz.uz O‘zbekiston Respublikasi Ekologik partiyasi rasmiy sayti.
12. https://minenergy.uz O‘zbekiston Respublikasi Energetika Vazirligi rasmiy sayti.
13. https://lex.uz/ O‘zbekiston Respublikasi Qonun xujjatlari elektron bazasi.

